
Annotatsiya:  Ushbu maqolada  kichik maktab yoshidagi bolalarda kechadigan 

psixologiyasi psixik jarayonlar paydo bo’lishi va rivojlanishi, psixik xususiyatlar qaror 

topishi, xilma-xil faoliyatining rivojlanishi, bolalarning shaxs sifatida shakillanishi to’g’risida 

so’z boradi. 

Kalit so’zlar: psixika, yosh avlod, umumiy psixologiya, tug’ma ideyalar,psixologik 

yo’nalish,psixik taraqqiyot,  

Аннотация: В данной статье говорится о возникновении и развитии 

психологических процессов у детей младшего школьного возраста, определении 

психических особенностей, развитии различных видов деятельности, становлении 

детей как личности. 

Annotation: This article talks about the emergence and development of psychological 

processes in children of primary school age, the definition of mental characteristics, the 

development of various activities, the formation of children as individuals. 

Biz bolalar psixologiyasini o’rganar ekanmiz kichik maktab yoshi 7 yoshdan 11 

yoshgacha bo’lgan bolalarni qamrab oladi. Kichik maktab Yoshi davri ham nihoyatda qiyin 

davrlardan biri hisoblanadi.bu davrda bolalar o’ziga xos bosqichlardan o’tadi. Bular: 

-Maktabga moslashish 

- O’qish va yozishni o’rganish 

-ta’limdagi yangiliklarni o’zlashtirish 

- yangi muhit va shaxslar bilan tanishish; 

Bolalar psixologiyasi-bolalar psixologik rivojlanishining umumiy va aloxida 

xususiyatlarini, turli yosh bosqichlarida bu jarayon qanday kechishi, uni harakatlantiruvchi 

kuchlar va qonuniyatlarni tadqiq qiladi. Shu sababli Bolalar psixologiyasini koʻpincha yosh 

psixologiyasi deb ataydilar. Kichik maktab yoshidagi  bolalarda psixik jarayonlar (maʼrifiy, 

nutqiy, hissiy, irodaviy va h. k.) paydo boʻlishi va rivojlanishini, psixik xususiyatlar qaror 

topishini, xilma-xil faoliyatning (oʻyinlar, oʻqish, mehnat) rivojlanishini, bolaning shaxs 

sifatida shakllanishini oʻrganadi. Bu yosh doirasida umumiy psixologiyada ishlab chiqilgan 

tadqiqot usullaridan foydalanadi, biroq uni qoʻllashning oʻziga xos xususiyatlari bor.  Bola 

shaxsi yosh xususiyatlarini oʻrganishda koʻndalang kesma va longityud deb nomlangan 

tadqiqotlar oʻtkaziladi. 

Birinchi holatda birgina psixik jarayonning oʻzi bir vaqtda turli yosh guruhlariga 

taalluqli boʻlgan bolalarda tadqiq qilinadi. Ikkinchi holat (longityud) da esa maʼlum bir 

(alohida tanlab olingan) bolalarning psixik xususiyatlari koʻp yillar davomida tadqiq qilinadi. 

Bu esa oʻz navbatida ular psixikasi rivojlanishining umumiy kechishini kuzatish imkoniyatini 

beradi. Bolalar psixologiyasida asosan ota-onalarga bolaga unga bo'lgan ishonch, 

hurmat,qo'llab-quvvatlash, unga bo'lgan e'tiborlarini his qildirish,Mumkin bo'lgan va 

mumkin bo'lmagan holatlar o'rgatiladi. 

Bola dunyoni, atrofni ota-ona ko'zlari bilan anglaydi. Ota-onaga nima yomon bo'lsa, 

bola shuni yomon deb hisoblaydi. Ota-ona kimni xush ko'rsa, bola uchun u inson yaxshi 

bo'ladi. Bu holat bolani 10-12 yoshiga qadar davom etadi. Undan keyin bola o'zi xulosa 

qilishga o'rganishni boshlaydi. Shunday ekan, bolaning har bir harakati - bu ko'zgudagi 

sizning aksingiz. 

Kichik maktab yoshidagi bolalar psixologiyasini o’rganishga qiziqish 19-asr oʻrtalaridan 

boshlandi. U pedagogika psixologiyasi  oliy asab faoliyati fiziologiyasi bilan chambarchas 

bogʻlangandir. Uning maʼlumot va xulosalari yosh avlodni oʻqitish va tarbiyalash nazariyasi 

va amaliyoti uchun, umumiy psixologiya uchun muhim ahamiyatga ega.  Kichik maktab 

yoshidagi bolalar psixologiyasining  asosiy masalasi bola psixik taraqqiyotini o‘rganishdan 

iborat ekan, bu masalani hal qilishda, uni tushuntirib berishda turli xil qarashlarni o‘rganish, 

tahlil qilish muhimdir. 

Bolalar psixikasini taraqqiy etishini tushuntirib berishga uringan ilk nazariya “Bola 

katta yoshli kishining kichik nusxasi” degan fikr bilan ta’riflanadi. Bu nazariya tarafdorlari 

bola sifat e’tibori bilan katta yoshli kishidan hech bir farq qilmaydi. Bola bo‘yi, shuningdek 

tasavvurlari, xotirasi, diqqati, tafakkuri va boshqa jarayonlaridan anchayin kichkina bo‘lgan 

katta yoshli kishilardir deb ko‘rsatishga urinadir. Lekin bola psixikasining sifat jihatidan 

o‘ziga xosligini tushuntirib bera olmaydilar va taraqqiyotning asosiy sabablarini yoritib bera 

olmaydilar. XVII asrdan boshlab falsafiy va psixologik yo‘nalishlarda bolaning taraqqiyoti 

haqida kurash boradi. Psixologik yo‘nalish tarafdorlari psixik taraqqiyot butunlay muhitga 

va turmush tajribasiga bog‘liq deydilar. Xo‘sh odam psixikasi va xatti harakatlarida bor 

bo‘lgan o‘ziga xos xususiyatlarni nima bog‘laydi –tabiiy, tug‘ma xususiyatlarmi yoki hayot 

davomida orttirgan xususiyatlarmi? degan muammoda turlicha qarashlar maydonga keldi . 

“Ideyalar tug‘ma bo‘ladi” degan nazariyaning yorqin namoyodasi Dekart(1596-1650) edi. 

Uning fikricha, tug‘ma ideyalar intellektda boshlang‘ich xolatda bo‘ladi bu ideyalar moyillik 

sifatida “tug‘ma bo‘lib, faqat keyinchalik to‘la anglanguncha sekin asta taraqqiy etadi, shu 

bilan birga, tashqi tajriba ideyalar faoliyati uchun faqat turtki bo‘lib xizmat qiladi, ularning 

yanada takomillashuvi uchun, material hisoblanadi deb ko‘rsatildi. Keyinchalik bunday 

qarashlar falsafa doirasidan chiqib, burjuaziya ideologlari tomonidan keng foydalanila 

boshlandi. 

Xulosa qilib aytganda kichik maktab yoshidagi bolalarda turlicha o’zgarishlar ro’y 

beradi. Bu o’quv faoliyati ko’nikmalarining shakllanishi, o’z –o’zini boshqarish dunyoni 

bilish munosabati shakllanishi uchun poydevor vazifasini o’taydigan davr hisoblanadi. Bu 

davrdan boshlab bola o’zining hulq atvorini boshqarishni boshlaydi. Uyda va jamoat 

joylarida o’zini qanday tutish kerakligini anglay boshlaydi. Xulq atvor normalari o;zining 

ichki talabiga aylanadi va unda uyalish hissi shakllangan bo’ladi. Bu yoshdagi bolalar 

nihoyatda ta’sirchan bo’ladi. Lekin shunga qaramay kichik maktab yoshidagi bolalar uchun 

ahloqiy jihatdan barqaror emaslik, munosabat va kechinmalarning doimiy emaligi o;ziga 

xos xususiyatlaridan  xisoblanadi. 

